
Na osnovu tačke 1. Programa utroška budžetskih sredstava u 2026. godini (Subvencije 

privatnim preduzećima i poduzetnicima) usvojenog Odlukom Vlade Zeničko-dobojskog 

kantona, broj: 02-11-2802/26 od 13.02.2026.godine, te Zaključka Vlade Zeničko-dobojskog 

kantona o davanju saglasnosti na Uputstvo za dodjelu sredstava po Programu utroška 

budžetskih sredstava u 2026.godini (Subvencije privatnim preduzećima i poduzetnicima), 

broj: 02-11-4404/26 od 06.03.2026.godine, a u skladu sa Zakonom o poticanju razvoja male 

privrede („Službene novine Zeničko-dobojskog kantona”, broj: 7/16 i 7/20) i članovima 12. i 

13. Uredbe o uslovima i postupku za dodjelu pomoći male vrijednosti – de minimis pomoć 
(„Službene novine Federacije Bosne i Hercegovine”, broj: 27/18), Ministarstvo za privredu, 

raspisuje 

 

 

JAVNI POZIV 
za prikupljanje zahtjeva za odabir korisnika refundacije finansijskih sredstava  

namijenjenih razvoju konkurentnosti privrede/gospodarstva 
  
  
I PREDMET POZIVA 
 

Pozivaju se privredni subjekti registrovani u Zeničko-dobojskom kantonu koji su u periodu od 

01.01.2025. godine do dana objave Javnog poziva na web stranici Vlade ZDK kupili stalna 

sredstva (nova i/ili polovna) za obavljanje djelatnosti ili uveli/recertificirali standard i sistem 

kvaliteta, a koji su svoju investiciju realizovali na području Zeničko-dobojskog kantona da 

podnesu Zahtjev za odabir korisnika refundacije finansijskih sredstava namijenjenih razvoju  

konkurentnosti privrede/gospodarstva. 

 

 

II KORISNICI SREDSTAVA 
 

Pravo korištenja ovog poticaja imaju privredni subjekti registrovani u Zeničko-dobojskom 

kantonu koji, shodno Obavijesti o razvrstavanju poslovnog subjekta ili dijela poslovnog 

subjekta prema djelatnosti, obavljaju djelatnosti iz područja prerađivačke djelatnosti 
(Područja C prema Klasifikaciji djelatnosti KD BiH 2010) i koji dokažu da su u periodu iz 

Poglavlja I ovog Javnog poziva izvršili kupovinu stalnog sredstva ili uveli/recertificirali 

standard i sistem kvaliteta. 

Izbor korisnika vršit će se isključivo na osnovu šifre djelatnosti iz Obavijesti o razvrstavanju 

poslovnog subjekta prema djelatnosti, koju izdaje Federalni zavod za statistiku/ Obavijesti o 

razvrstavanju dijela poslovnog subjekta prema djelatnosti, koju izdaje Federalni zavod za 

statistiku. Prijave podnositelja koji ne budu uskladili šifre djelatnosti sa Klasifikacijom 

djelatnosti KD BiH 2010
 biće odbačene i neće biti predmet daljeg razmatranja. 

Podnosioci zahtjeva moraju biti: 

a) Pravna lica/privredna društva (d.o.o.) shodno Zakonu o poticanju razvoja male 

privrede ZDK; 

b) koji imaju sjedište na području ZDK; 
c) nalaze se u većinskom privatnom vlasništvu; 
d) posluju namanje šest mjeseci od dana objave Javnog poziva na web stranici Vlade 

ZDK; 

e) imaju pozitivno poslovanje u 2025. godini (osim podnosioca prijave koji 

posluju kraće od 12 mjeseci); 
f) imaju najmanje 1 (jednog) zaposlenog na dan objave Javnog poziva na web 

stranici Vlade ZDK; 

g) obavljaju djelatnost iz područja C Klasifikacije djelatnosti KDBiH 2010. 
 

Pravo na subvenciju po Javnom pozivu ne mogu ostvariti privredni subjekti koji: 

a) su po istom osnovu i za istu namjenu ostvarili subvenciju, donaciju ili drugu 

finansijsku pomoć iz drugih izvora; 
b) su u postupku predstečajne nagodbe ili likvidacije; 
c) nemaju pozitivno poslovanje u 2025. godini; 

d) ne mogu pružiti na uvid bilans stanja i bilans uspjeha, za 2025. godinu (osim 

podnosioca prijave koji posluju kraće od 12 mjeseci); 

e) nisu registrovani na području ZDK; 
f) nisu ispunili obaveze vezane uz plaćanja dospjelih poreznih obaveza i obaveza 

za penziono i zdravstveno osiguranje u skladu sa zakonskim odredbama. 

Podnosioci prijave koji imaju sklopljen ugovor sa poreskim organima u Bosni 

i Hercegovini o servisiranju duga neće biti uzeti u razmatranje; 
g) su osuđeni za krivično djelo vezano za svoje poslovno ponašanje na temelju 

pravosnažne presude; 

h) su bili predmetom pravosnažne presude za prijevaru; 

i) imaju neizmirene finansijske obaveze prema Budžetu Zeničko-dobojskog 

kantona. Ministarstvo za privredu će službenim putem izvršiti provjeru 
navedenog kod Ministarstva finansija Zeničko-dobojskog kantona. 

 

 

III PRIHVATLJIVI I NEPRIHVATLJIVI TROŠKOVI 
 

Prihvatljivi troškovi: 
 

• kupovina opreme, mašina i alata (novo i/ili polovno) za tehnološko unapređenje 
proizvodnje; 

• kupovina mjernih uređaja; 
• kupovina profesionalnih vozila za obavljanje osnovne djelatnosti (kamioni, 

dostavna vozila, viljuškari);  

• posredni troškovi vezani za nabavku opreme i mašina (transportni troškovi, 

troškovi špedicije, carinjenja); 

• uvođenje/recertificiranje standarda i sistema kvaliteta. 

Neprihvatljivi troškovi: 

• kupovina zgrada ili zemljišta; 

• izgradnja objekata ili obnova i rekonstrukcija; 

• adaptacija objekata za osobnu upotrebu; 

• kupovina, obnova, rekonstrukcija, modernizacija objekata za najam ili prodaju; 

• sredstva za obavljanje sljedećih djelatnosti: proizvodnja oružja i vojne opreme, 
proizvodnja duhanskih proizvoda i alkoholnih pića, primarnu poljoprivredu izuzev 
prerađivačke djelatnosti, kasina i igara na sreću; 

• kupovina ličnih vozila; 
• kupovina sirovina i poluproizvoda; 

• kupovina putničkih vozila B kategorije osim dostavnih vozila; 

• kupovina od fizičkih lica koji nemaju registrovanu djelatnost; 

• kao dokaz troška ne prihvataju se nalog za plaćanje, kompenzacija i cesija. 
 

 

IV MAKSIMALAN IZNOS SREDSTAVA ZA ISPLATU 
 

Nakon uredno podnesenog Zahtjeva, Vlada Kantona će refundirati:  
 

a) troškove kupovine stalnog sredstva od 01.01.2025. godine do dana objave Javnog 

poziva na web stranici Vlade ZDK, u jednokratnom iznosu do 50% od ukupne 

vrijednosti kupovine stalnog sredstva, ali ne više od 30.000,00 KM. 

 

b) troškove uvođenja/recertificiranja standarda i sistema kvaliteta od 

01.01.2025.godine do dana objave Javnog poziva na web stranici Vlade ZDK, a u 

jednokratnom iznosu do 50% od ukupne vrijednosti uvođenja standarda i sistema 

kvaliteta, ali ne više od 10.000,00 KM. 

Jedan privredni subjekt može podnijeti zahtjev i za nabavku stalnog sredstva i za 

uvođenje/recertificiranje standarda i sistema kvaliteta u jednokratnom iznosu do  

50 % od ukupne vrijednosti ali ne više od 30.000,00 KM. 

 

Jedan privredni subjekt može koristiti jednu vrstu poticaja Ministarstva za privredu 

Zeničko-dobojskog kantona po osnovu javnih poziva objavljenih u 2026. godini na web 

stranici Vlade ZDK osim javnih poziva za učešće na sajmovima, manifestacijama i 
privrednim susretima. 

Pravo na subvenciju po Javnom pozivu ne može ostvariti privredni subjekt kojem je za 

istu investiciju i iste prihvatljive troškove (ukupno ili djelomično) dodijeljena druga 
finansijska pomoć od strane donatora, Vlade Zeničko-dobojskog kantona ili neke druge 

institucije u Federaciji BiH. 

U razmatranje se neće uzeti zahtjevi za sredstva poticaja ukoliko je kupovina stalnih 

sredstava ili uvođenje/recertificiranje standarda i sistema kvaliteta od dobavljača koji 
spadaju u kategoriju povezanih lica sa podnosiocima prijava. Osnovi povezanosti su: 

- Isti vlasnik i/ili suvlasnik pravnog lica; 

- Vlasništvo i/ili suvlasništvo bračnog druga i/ili lica koja žive u istom 

domaćinstvu ili imaju međusobno povezane ili zajedničke investicije; 

- Zajednički članovi Nadzornog/Upravnog odbora i/ili Uprave privrednih 

društava.  

V POTREBNA DOKUMENTACIJA  
 
Svi dokumenti koji se predaju uz obrazac prijave kao dokaz o ispunjavanju kriterija 
učešća iz ovog poziva, moraju biti originali ili ovjerene kopije, ne starije od 3 (tri) 
mjeseca računajući od dana objave ovog Javnog poziva. 
Prijava treba da sadrži sljedeće dokumente i priloge koji moraju biti numerisani, 
parafirani od strane ovlaštenog lica (svaki dokument pojedinačno) i uvezani: 

 

1. Popunjen obrazac zahtjeva (dostupan na web stranici Vlade ZDK – www.zdk.ba); 

 

2. Dokaz o kupovini stalnog sredstva ili uvođenju/recertificiranju standarda i sistema 

kvaliteta - pod uredno podnesenim dokazom smatrat će se ugovor i/ili račun (original 

ili ovjerena fotokopija) i izvod iz banke koji je ovjeren od strane banke i na kojem je 

vidljiva uplata računa, kod uvođenja/recertificiranja standarda i sistema kvaliteta 

potrebno je priložiti i ugovor sa certifikacijskom ustanovom (original ili ovjerena 

fotokopija). 

Iznimno, za podnosioce koji su stalna sredstva i opremu nabavili u inostranstvu i 

kojima je faktura dostavljena elektronskim putem (e-mail) dostavljaju kopiju fakture 

sa ovjerenim izvodom iz banke (ovjeren od strane banke), na kojem je vidljiva uplata 

po takvoj fakturi; 

 

3. Sudsko rješenje o registraciji - prva registracija (original ili fotokopija ovjerena od 

nadležnog organa – notar ili gradska/općinska služba); 
 

4. Aktuelni izvod iz sudskog registra za privredna društva1 ne stariji od 3 (tri) mjeseca od 

dana objave Javnog poziva na web stranici Vlade ZDK (original ili fotokopija 

ovjerena od nadležnog organa – notar ili gradska/općinska služba);   

 

5. Uvjerenje o poreznoj registraciji – identifikacijski broj (ID broj)  (original ili 

fotokopija ovjerena od nadležnog organa – notar ili gradska/općinska služba);  

   

¹ Prema članu 2. Zakona o poticanju razvoja male privrede Zeničko-dobojskog kantona (Službene novine 

Zeničko-dobojskog kantona, broj: 7/16 i 7/20), pravni subjekti spadaju u kategoriju MSP-a bez obzira na oblik 
organizovanja koji:  
- su samostalni u poslovanju,  

- zapošljavaju prosječno godišnje manje od 250 osoba i  
- ostvaruju godišnji prihod manji od 97.500.000,00 konvertibilnih maraka i/ili čiji je bilans stanja manji od 
84.000.000,00 konvertibilnih maraka. 
 
Samostalnost u poslovanju postoji (član 3. Zakona o poticanju razvoja male privrede):  
- ako druga fizička ili pravna lica koja ne ispunjava uslove iz člana 2. ovog Zakona pojedinačno ili zajednički, nisu 
vlasnici kapitala ili ne učestvuju u pravu odlučivanja više od 25 % u subjektu male privrede,  
- ako je prekoračen udio od 25 %, ukoliko udio u vlasništvu ili u pravu odlučivanja u subjektu male privrede ima 
investicioni fond ili javni sektor, pod uslovom da njihov udio u kapitalu ili u pravu odlučivanja pojedinačno ili 
zajednički nije veće od 50 % i  
- ako raspored udjela u vlasništvu subjekta male privrede nije moguće utvrditi te se, na osnovu posebne izjave 
istog, može opravdano pretpostaviti da druga fizička ili pravna lica iz tačke a) i b) ovog člana, ne prelaze 
ograničenja uslova samostalnosti u poslovanju subjekata male privrede iz tačke a) i b) ovog člana.  
 
Ako su druga pravna lica, vlasnici kapitala više od 25% u subjektu male privrede koji je podnosilac 
projektne prijave, isti moraju dostaviti Aktuelni izvod iz sudskog registra kao i bilans stanja i bilans 
uspjeha za 2025. godinu na način kako precizira ovaj Javni poziv. Spomenuti dokumenti se dostavljaju 
sve do momenta utvrđivanja samostalnosti u poslovanju prema prethodno spomenutom Zakonu. Aktuelni 
izvod iz sudskog registra na stranom jeziku odnosno relevantna dokumentacija koja dokazuje strukturu 
vlasničkog kapitala stranog pravnog lica moraju biti prevedeni na jedan od službenih jezika u Bosni i 
Hercegovini, te ovjereni od strane stalnog sudskog tumača.  

http://www.zdk.ba/

6. Bilans stanja i bilans uspjeha za 2025. godinu – odnosi se na podnosioce koji posluju 

duže od 12 mjeseci (original ili fotokopija ovjerena od nadležnog organa – notar ili 

gradska/općinska služba); 
 

7. Obavještenje o razvrstavanju privrednog subjekta ili dijela privrednog subjekta prema 

djelatnosti izdatog od Federalnog zavoda za statistiku (original ili fotokopija ovjerena 

od nadležnog organa – notar ili gradska/općinska služba); 
 

8. Uvjerenje od Porezne uprave FBiH o izmirenju direktnih poreza i doprinosa 

(PIO/MIO i zdravstveno osiguranje) sa obaveznim prilogom – Lista osiguranih lica 
za obveznika - ne starije od 3 (tri) mjeseca od dana objave Javnog poziva na web 

stranici Vlade ZDK (original ili fotokopija ovjerena od nadležnog organa – notar ili 

gradska/općinska služba); 
 

9. Uvjerenje o uredno izmirenim indirektnim porezima izdato od Uprave za indirektno 

oporezivanje BiH (ukoliko je podnosilac po Zakonu o porezu na dodatu vrijednost u 

sistemu; a ukoliko nije, dužan je dostaviti Izjavu da privredni subjekt nije u sistemu 

PDV-a, ovjerenu od strane nadležnog organa – notar ili gradska/općinska služba) - ne 

starije od 3 (tri) mjeseca od dana objave Javnog poziva na web stranici Vlade ZDK. 

Iznimno, ukoliko do trenutka podnošenja prijave na Javni poziv, podnosilac nije 

pribavio Uvjerenje o uredno izmirenim indirektnim porezima, podnosilac može 

aplicirati na Javni poziv uz predočavanje dokaza da je predao zahtjev za izdavanje 
pomenutog uvjerenja (Zahtjev za izdavanje uvjerenja i virmanska uplatnica za uplatu 

takse za izdavanje Uvjerenja koja je uplaćena u korist UIO). Podnosioci koji na ovaj 
način apliciraju dužni su, u roku od 15 dana od dana zatvaranja Javnog poziva, 

dostaviti traženo uvjerenje Uprave za indirektno oporezivanje na isti način kao što su 

predali prijavu na Javni poziv, jer će suprotnom prijava biti odbačena kao neuredna. 
 

10. Uvjerenje komercijalne banke da je žiro račun podnosioca zahtjeva aktivan, ne starije 

od 3 (tri) mjeseca od dana objave Javnog poziva na web stranici Vlade ZDK (original 

ili fotokopija ovjerena od nadležnog organa – notar ili gradska/općinska služba); 
 

11. Original ili ovjerenu fotokopiju izvoda iz matične knjige rođenih u slučaju da je 
vlasnik privrednog subjekta mlađi od 35 godina računajući od dana objave Javnog 

poziva na web stranici Vlade ZDK; 

 

12. Potpisana i ovjerena Izjava (ovjerena pečatom podnosioca zahtjeva i potpisana od 
strane ovlaštenog lica) o ranije primljenim državnim pomoćima DE MINIMIS, koje su 

podnosiocu zahtjeva dodjeljene u tekućoj i prethodne dvije fiskalne godine u skladu sa 
Zakonom o sistemu državne pomoći u BiH ("Službeni glasnik BiH", broj: 10/12) i 

Uredbe o uslovima i postupku za dodjelu pomoći male vrijednosti-de minimis pomoć 
(„Službene novine Federacije Bosne i Hercegovine“, broj: 27/18) (Obrazac Izjave 

može se preuzeti sa web stranice Vlade ZDK – www.zdk.ba); 

 

13. Izjava o neosuđivanosti i nevođenju krivičnog postupka po osnovu privrednog 

kriminala fizičke odnosno odgovorne osobe u pravnoj osobi ovjerena od nadležnog 

organa (notar ili gradska/općinska služba) (Obrazac Izjave može se preuzeti sa web 

stranice Vlade ZDK – www.zdk.ba); 

http://www.zdk.ba/
http://www.zdk.ba/

14. Izjava o nesudjelovanju u koruptivnim radnjama ovjerena od nadležnog organa (notar 

ili gradska/općinska služba) (Obrazac Izjave može se preuzeti sa web stranice Vlade 

ZDK – www.zdk.ba); 

 

15. Izjava da za istu investiciju i iste prihvatljive troškove (ukupno ili djelomično) koje je 
prijavio po ovom Javnom pozivu, nije dodijeljena druga finansijska pomoć od strane 
donatora, Vlade Zeničko-dobojskog kantona ili neke druge institucije u Federaciji BiH 

ovjerenu od nadležnog organa (notar ili gradska/općinska služba) (Obrazac Izjave 

može se preuzeti sa web stranice Vlade ZDK – www.zdk.ba). 

 

U cilju evaluacije zahtjeva u skladu sa kriterijima navedenim u Poglavlju VI ovog Javnog 

poziva, privredni subjekt može dostaviti i sljedeće priloge:  

a) Izjavu o obavljanju pretežne djelatnosti proizvodnje sa visokom stepenom finalizacije 

ovjerenu od nadležnog organa (notar ili gradska/općinska služba) (Obrazac Izjave   

može se preuzeti sa web stranice Vlade ZDK – www.zdk.ba); 

b) U slučaju zaključenog ugovora sa obrazovnim institucijama o obavljanju ferijalne 

prakse - ugovor o izvođenju ferijalne prakse; 
c) U slučaju zaključenog ugovora sa obrazovnim institucijama o obavljanju praktične 

nastave - ugovor o izvođenju praktične nastave.  
 

Dokumentacija navedena pod tačkama a), b) i c) prethodnog stava nije obavezna, te će u 
slučaju nedostavljanja navedene dokumentacije privredni subjekt po navedenim 

kriterijima biti bodovan sa 0 bodova. 

 

Ukoliko se prijava odnosi na poslovnu jedinicu subjekta, onda dokumente pod 
tačkama 5., 7. i 8. ( Uvjerenje o poreznoj registraciji, Obavještenje o razvrstavanju 
privrednog subjekta prema djelatnosti i Uvjerenje od Porezne uprave FBiH o 
izmirenju direktnih poreza i doprinosa sa Listom osiguranih za obveznika) treba 
dostaviti i za osnovnu i za poslovnu jedinicu. 
 

Sve Izjave sa tekstom koje je sačinilo Ministarstvo treba da budu potpisane od strane 
odgovorne osobe – podnosioca zahtjeva. Sve Izjave izuzev Izjave o korištenim pomoćima 
male vrijednosti – DE MINIMIS, trebaju biti ovjerene i od strane nadležnih organa (notar 

ili gradska/općinska služba). 

Svi priloženi dokumenti moraju biti izdani od strane nadležnih sudskih ili upravnih 

organa. Priložena dokumentacija ne smije biti starija od 3 (tri) mjeseca od dana dana 

objave Javnog poziva na web stranici Vlade ZDK, osim dokumenata koji se izdaju 

jednom (npr. uvjerenje o poreznom broju, itd.). Ukoliko se radi o kopijama priloženih 

dokumenata, iste moraju biti ovjerene od strane nadležnih organa (notar ili 

gradska/općinska služba), ne starije od 3 (tri) mjeseca od dana objave Javnog poziva na 

web stranici Vlade ZDK. U slučaju da dostavljena dokumentacija nije ovjerena u skladu 
sa ovom uputom, prijava će biti odbačena.  
 
 

     VI NAČIN OCJENE PRIJAVA 
 

Komisija Ministarstva za privredu poštujući hronologiju prijema u protokolu Kantona 

pregledat će pristigle Zahtjeve.  

http://www.zdk.ba/
http://www.zdk.ba/
http://www.zdk.ba/

Svi dostavljeni zahtjevi će se ocjenjivati u dva koraka, u skladu sa ispod propisanim 
kriterijima, pri čemu je prvi korak eliminatoran, dok se u drugom koraku vrši bodovanje 

projekta. 

Podnesene zahtjeve provjerava i ocjenjuje Komisija, sastavljena od imenovanih 

predstavnika Ministarstva. 

 

Ispunjenost administrativih zahtjeva 
 
U sklopu ovog koraka, po prijemu i otvaranju zahtjeva, ocjenjuju se sljedeći elementi: 

- da li je zahtjev stigao u utvrđenom roku. Ukoliko nije, zahtjev se automatski 
odbija. 

- da li zahtjev ispunjava sve navedeno u Poglavlju III i V ovog Javnog poziva. 

Ukoliko ne ispunjava, zahtjev neće biti dalje razmatran. 
 

Evaluacija zahtjeva 
 
Evaluaciju zahtjeva koji su prošli prethodnu provjeru će vršiti Komisija. Evaluacija 
zahtjeva podrazumjeva ocjenu u skladu s kriterijima za ocjenjivanje. 

Svi zahtjevi će biti evaluirani na osnovu jedinstvene skale prikazane u nastavku. 
Evaluacijski kriteriji su podijeljeni na kategorije gdje se svaka kategorija boduje u rasponu 

od 1 do 5.  

Evaluacijski kriteriji Maksimalan broj bodova 
Privredni subjekt ima 1 i više zaposlenih: 

• 1 – 9 zaposlenih 

• 10 – 30 zaposlenih 

• 31 – 80 zaposlenih 

• 81 – 249 zaposlenih 

 

1 

4 

5 

3 

Privredni subjekt je u većinskom vlasništvu osoba mlađih od 
35 godina starosti ili u vlasništvu žena 

Da – 5 

Ne - 0 

Ravnomjerniji regionalni razvoj (Stepen razvijenosti JLS)2 

• grupa IV 

• grupa III 

• grupa II 

 

5 

4 

3 

Privredni subjekt nije bio korisnik sredstava Ministarstva u 

zadnjih 5 godina (tekuća i prethodne četiri godine) 
Da – 5 

Ne - 0 

Privredni subjekt obavlja pretežnu djelatnost proizvodnje sa 

visokim stepenom finalizacije (finalni funkcionalni proizvod) 

• Primarna prerada 

• Proizvodnja polu-proizvoda (elemenata ili dijelova 

funkcionalnih proizvoda) 

• Proizvodnja funkcionalnih proizvoda 

 

 

0 

 

3 

5 

MSP ima zaključen ugovor sa obrazovnim institucijama o 
obavljanju ferijalne prakse 

Da – 5 

Ne - 0 

MSP ima zaključen ugovor sa obrazovnim institucijama o 
obavljanju praktične nastave 

Da – 5 

Ne - 0 
2 Za ocjenu zahtjeva po kriteriju br.3. iz prethodne tabele koriste se podaci Federalnog zavoda za programiranje razvoja - Socioekonomski 

pokazatelji po općinama FBiH 2024. godina, 

https://fzzpr.gov.ba/files/Socioekonomski%20pokazatelji%20po%20op%C4%87inama/Socioekonomski%20pokazatelji%202024_web.pdf 
 Grupa II: Doboj – Jug, Tešanj,  

Grupa III: Zenica, Visoko, Kakanj, Usora, Breza, Maglaj, Žepče,  
Grupa IV: Zavidovići, Olovo,Vareš. 

VII DRUGE NAPOMENE I INFORMACIJE 
 

Po prispjelom zahtjevu, i pošto je konstatovana ispunjenost administrativnih zahtjeva,  

Komisija na osnovu kriterija naznačenih u Javnom pozivu vrši ocjenjivanje prijava i 
sačinjava listu podnosilaca zahtjeva koji nisu uvršteni na listu potencijalnih korisnika sa 
navođenjem razloga neuvrštavanja, koju Ministarstvo objavljuje na web stranici Kantona. 
Podnosilac zahtjeva, u cilju zaštite svojih prava, može uložiti prigovor Ministarstvu u roku 

od osam dana od dana objave navedene liste na web stranici Kantona.  

Nakon postupanja po svim prigovorima i uvida na licu mjesta kod podnosioca zahtjeva, 

Ministarstvo utvrđuje prijedlog odluke o izboru korisnika poticajnih sredstava i iznosom 

odobrenih sredstava poticaja, a odluku na prijedlog Ministarstva donosi Vlada, a sve do 

utroška raspoloživih sredstava. Odluka se objavljuje na web stranici Vlade ZDK. 
 

Na osnovu Odluke o odobravanju sredstava Ministarstvo za privredu podnosi nalog za 

isplatu sredstava Ministarstvu finansija ZDK u iznosu 100% odobrenih sredstava svim 

korisnicima sredstava. Dinamika isplate sredstava ovisit će od raspoloživih budžetskih 
sredstava. Vlada Kantona, može opozvati donesene odluke, zavisno od dinamike priliva 

budžetskih sredstava tokom godine.  

 

Zahtjev koji ne sadrži svu dokumentaciju traženu Javnim pozivom, koji nije pravovremen 

odbacuje se zbog neispunjavanja formalno-pravnih uslova, bez obaveze daljnjeg 

razmatranja. 

Sva dokumentacija koja se prilaže u zahtjevu mora biti numerisana, parafirana od strane 

ovlaštenog lica (svaki dokument pojedinačno) i uvezana, te ukoliko ista ne bude 

podnesena na navedeni način, prijava će se automatski odbaciti bez obaveze daljeg 
razmatranja. 

Naknadne izmjene i dopune zahtjeva, dostavljene nakon isteka roka za podnošenje 

zahtjeva, se neće uzimati u obzir.   
 

Podnosioci koji podnesu prijavu na Javni poziv po osnovu refundacije investicije u 
stalna sredstva moraju ista imati u svom poslovnom prostoru prilikom provjere od 
strane Komisije za ocjenu zahtjeva po ovom Javnom pozivu. 

 

U postupku po Javnom pozivu Ministarstvo ne snosi nikakve troškove učesnika Javnog 
poziva.  

Ministarstvo ne snosi odgovornost prema učesnicima Javnog poziva, u pogledu aktivnosti 
koje su poduzeli u cilju apliciranja za određeni poticaj. 
Dostavljena dokumentacija se ne vraća podnosiocu prijave. 

 

Javni poziv ostaje otvoren 30 dana od dana objavljivanja na web stranici Vlade ZDK, 

krajnji rok za dostavljanje zahtjeva je 29.04.2026.godine. 

 

Popunjen obrazac sa pratećom dokumentacijom, uvezano, numerisano i potpisano od 

strane ovlaštenog lica (svaki dokument pojedinačno) u zatvorenoj koverti, privredni 

subjekti dostavljaju lično na Protokol Zeničko-dobojskog kantona ili putem pošte na 

sljedeću adresu: 

ZENIČKO-DOBOJSKI KANTON 
MINISTARSTVO ZA PRIVREDU 

Kučukovići br. 2 
72 000 Zenica 
Sa naznakom: 

“KOMISIJA ZA OCJENU ZAHTJEVA ZA ODABIR KORISNIKA REFUNDACIJE 
FINANSIJSKIH SREDSTAVA NAMIJENJENIH RAZVOJU KONKURENTNOSTI 

PRIVREDE/GOSPODARSTVA” 
“NE OTVARATI” 

 

     Na poleđini koverte obavezno navesti: 
- naziv subjekta; 
- adresu i kontakt telefon; 
- ovjeriti pečatom. 

 

Prijave dostavljene drugim putem (npr. putem faksa ili e-mail), neće biti uzete u 
razmatranje.  

